ԱՄՓՈՓԱԹԵՐԹ
«Հայաստանի Հանրապետության կառավարության 2013 թվականի հուլիսի 18-ի
 թիվ 785-Ա որոշման մեջ փոփոխություն կատարելու մասին» 

Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն

01/3-2/14133-14

2014-09-10
	ՀՀ ֆինանսների նախարարությունը որոշման նախագծի ընդունումը գտնում է ոչ նպատակահարմար հաշվի առնելով այն հանգամանքը, որ նախագծին կից ներկայացված հիմնավորման մեջ ազատ տնտեսական գոտում գործունեության տեսակների ընդլայնման անհրաժեշտության վերաբերյալ բավարար հիմնավորումներ ներկայացված չեն: Ինչ վերաբերում է ենթադրյալ այն կանխատեսմանը, թե ազատ տնտեսական գոտում շահագործողների սակավաթվությունը կարող է պայմանավորված լինել ազատ տնտեսական գոտու նեղ մասնագիտացմամբ, ապա կարծում եմ, որ այն բավարար հիմք չի կարող հանդիսանալ ՀՀ կառավարության որոշման մեջ փոփոխություն կատարելու համար: Ավելին, ազատ տնտեսական գոտիներում նոր գործունեության տեսակների սահմանման հարցի քննարկումը նպատակահարմար է համարում բացառապես համապատասխան գործարար ծրագրերի առկայության պարագայում:

Բացի այդ, ազատ տնտեսական գոտու տարածքում իրականացվող գործունեության տեսակների ցանկի ընդլայնումը կրում է հարկերի վճարումից խուսափելու համար նպաստավոր պայմաններ ստեղծելու պոտենցիալ ռիսկեր: Մասնավորապես, ազատ տնտեսական գոտիների տարածքում գործունեության նոր տեսակների իրականացման հնարավորության սահմանումը կարող է պատճառ դառնալ գործող ձեռնարկությունների ազատ տնտեսական գոտիների տարածք տեղափոխության համար, ինչի արդյուքնում տեղի կունենա պետական բյուջեի եկամուտների նվազում: 
	Չի ընդունվել: 
ՀՀ-ում ազատ տնտեսական գոտիների ստեղծման հիմնական նպատակն է ուղղակի օտարերկրյա ներդրումների ներգրավման, դրա արդյունքում առաջադեմ տեխնոլոգիաների ներդրման միջոցով նպաստել արտահանման ծավալների աճին, նոր աշխատատեղերի ստեղծմանը և ապահովել կայուն տնտեսական զարգացում: 
Մի շարք զարգացող երկրներում ազատ տնտեսական գոտիները հանդիսանում են օտարերկրյա ներդրումների ներգրավման և արտահնման կարևոր գործիքներից մեկը:
Ազատ տնտեսական գոտիներում գործունեության տեսակների ընդլայնումը պայմանավորված է վերոնշյալ գործոններով, մասնավորապես  արդյունաբերության և արտահանման խթանմամբ:
Ինչ վերաբերում է ազատ տնտեսական գոտում շահագործողների սակավաթվությունը պայմանավորող գործոններին, ապա դրանք կարող են լինել բազմաթիվ, սակայն հիմնականներից են ինչպես ազատ տնտեսական գոտու նեղ մասնագիտացումը, այնպես էլ օրինակ, ազատ տնտեսական գոտում շահագործողի թույլտվություն ստացած ընկերությունների առջև խոչընդոտների ստեղծումը, որը հայտնի է դառնում և ՀՀ գործարար համայնքին և ՀՀ սահմաններից դուրս գտնվող պոտենցիալ շահագործողներին:
Միաժամանակ, հարկերի վճարումից խուսափելու առնչությամբ նշենք. որ ազատ տնտեսական գոտու շահագործողները թույլտվություն ստանում են ոչ թե  կամայական կերպով այլ Միջգերատեսչական հանձնաժողովի եզրակացության և ՀՀ կառավարության կողմից ընդունված համապատասխան որոշման հիման վրա: Ավելին, ՀՀ ֆինանսների նախարարությունը ցանկացած պարագայում կարող է իր դիրքորոշումը հայտնել ազատ տնտեսական գոտիների շահագործողների թույլտվություն ստանալու վերաբերյալ Ֆինանսատնտեսական կոմիտեի և ՀՀ կառավարության նիստերի ընթացքում:
Հավելենք, որ մինչ օրս որևէ ընկերություն չի ստացել ՀՀ ազատ տնտեսական գոտում շահագործողի թույլտվություն ՀՀ ֆինանսների նախարարության ներկայացուցիչների բացասական գնահատման պարագայում:

Ի հակադրություն այն փաստարկին, որ ազատ տնտեսական գոտիների տարածքում գործունեության նոր տեսակների իրականացման հնարավորության սահմանումը կարող է պատճառ դառնալ գործող ձեռնարկությունների ազատ տնտեսական գոտիների տարածք տեղափոխության համար, ինչի արդյունքում տեղի կունենա պետական բյուջեի եկամուտների նվազում, նշենք, որ մինչ օրս ազատ տնտեսական գոտու շահագործողի  թույլտվություն են ստացել բացառապես նոր հիմնված ընկերությունները:
	

	ՀՀ արդարադատության նախարարություն

02/6167-14

2014-08-23
	Դիտողություններ և առաջարկություններ չկան:
	
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                              ԿԱՐԵՆ ՃՇՄԱՐԻՏՅԱՆ
